Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Maribel García Malo andreak egindako galderaren erantzuna, Foru Diputazioak emana, koordainketari buruzko Nafarroako araudi berriari buruzkoa. Galdera argitaratu zen 2017ko apirilaren 28ko 63. Nafarroako Parlamentuko Aldizkari Ofizialean.

ERANTZUNA

Unión del Pueblo Navarro talde parlamentarioari atxikitako foru parlamentari Maribel García Malo andreak galdera egin du (9-17/PES-00133) koordainketari buruzko Nafarroako araudi berriari buruz. Hona Nafarroako Gobernuko Eskubide Sozialetako kontseilariaren erantzuna:

1.- Zein da koordainketari buruzko araudi berriaren egoera Nafarroan?

Araua izapidetzeko prozedura formalki hasi baino lehen, azterlanak egin eta balizko agertokiak aztertzen ari gara.

2.- Ekin al zaio foru dekretu berri bat egiteari? Hala bada, hasiera emateko foru aginduaren eta haren zirriborroaren kopia eskatzen dugu. Ez bazaio ekin, zein da horretarako arrazoia?

Ez da formalki hasi foru dekretu berria lantzen, besteak beste oraindik ere ez delako erabaki araupetze berriari zein arau-maila emanen zaion. Prozedura hasten denean –hemendik gutxira– legez ezarritako izapide guztiak beteko dira, hasiera emateko foru agindutik hasita.

3.- Zein epe aurreikusi ditu departamentuak foru dekretua egiten hasteko eta amaitzeko?

Prozedura 2017ko bigarren lauhilekoan hasiko da eta 2018ko lehenengo lauhilekoan amaituko da, betiere aurrekontuan dirua badago eta lan teknikoetan aurrera egiten bada.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

